
Bir bogdajyk güli sowgat et maña BIR BOGDAJYK GÜLI SOWGAT ET
MAÑA

Nirede bolsamam, ýetişerin men,
Eger sen, ezizim, «gel» diýseñ maña.
Ýöne saña
Bar ýekeje haýyşym:
Bir bogdajyk güli sowgat et maña.
Ýöne seniñ
Maña berjek çemeniñ,
Goý, bolmasyn bagda biten güllerden.
Sähra güllerinden çemen bogsañ bes,
Iñläp ýatan çöli ýatlatsyn bir dem.
Hem duýulsyn ondan ýürek ýylysy.
Şonda hyýalymda sähra uçaryn.
Şol çemende bolsun sähra gülleri,
Hem ýekeje şahajygy ojaryñ.

